
Enformaziuns y Comunicaziuns
Carsëma: Sën de Carsëma é döta la comunité bel enviada da gní te dlijia a medité les 
Staziuns, co sará dagnora le dedôlönesc, la jöbia y le vëndres ales 18:00.

Oraziun: En vëndres ai 19 de forá ales 20:00 él tla capela da Oies na oraziun de Taizé. 
Düc canc - jogn y manco jogn - é bel enviés.

Oies: Al vën lascé alessëi che sö Oies vën les Mësses zelebrades vigne de - ince la 
domëgna - ales 16:00! Ma le lönesc n’él degüna Mëssa. Vigne de dan o do Mëssa él 
ince la poscibilité da se pissié. Al basta se lascé adentëne pa p. Jan (ince te ciasa). 
Vigne pröm vëndres dal mëns ales 20:00 vëgnel tigní na adoraziun eucaristica.

Pelegrinaje: La Uniun dles Patrones organisëia ai 4 de merz en iade a Spines, davert 
a düc. Le bus pëia ia ales 8:15 ta Longiarü y passa ales 8:30 a San Martin, sot dlijia. 
Le grup vën acompagné da signor degan Iaco Willeit. An jará ince a Porsenú tal dom a 
passé la Porta Santa. Prenotaziuns pa Lucia al 338 9918326 o Loise al 0474 590026.

Zënter Families Mareo: Le ZFM organisëia en curs de paslunch por mituns dla scolina 
y dla pröma elementara, con Linda Soravia. Al gnará fat tecnica tlassica. I cursc é de 
dedemesaledema ai 17 y 24 de forá, ai 2 y 9 de merz, dales 15:30 ales 16:30. An 
s’encunta pal start dla pista ete en Chi Pëscpësc. Da se tó él l’atrezadöra da paslunch. 
Enformaziuns y prenotaziuns pa Linda al 0474 501662 o 333 3517616 (domisdé y da 
sëra). Cost: spënora lëdia.

Avis: Le Club dai Seniors da San Martin y Antermëia enviëia düc i enterescês ala 
prejentaziun dla nea Portina por l’assistonza y la cura, en vëndres ai 19 de forá ales 
14:00, te Raiun Sozial a Picolin. Al é trec aspec da tigní cunt canche an röa te na 
situaziun de debojügn y assistonza. Püc s’an capësc fora y sá co organisé le goern, 
ola damané do aiüt y a ci prestaziuns che an á dërt. Te cösc domisdé ciafun respostes.

Dal Vagnele do San Luca 4, 1 - 13
Te chël tomp 1â Gejú, emplí dal Spirit Sant, lascé le raiun 

dal Iordann, y é gnü condüt dal Spirit por caranta dis encërch 
tal desert, 2olach’al é gnü mené en tontaziun dal malan. Al 
n’â mangé por döt le tomp nia, mo canche i caranta dis ea 
passés, âl fan. 3Danló ti á le malan dit: Sce t’es le Fi de 
Dio, spo dí che cösta pera dontes pan. 4Gejú ti á rospognü: Al stá tla Scritöra: Le 
chesćian ne vir nia ma de pan. 5Danló l’á le malan condüt sön en crëp y ti á mostré 
t’en momont düc i rëgns dla tera. 6Y al ti á dit: Döta la potënza y la gloria de chisc 
rëgns ói te dé; ciodich’ai m’é gnüs sorandés a me, y iu ti ai dá a che ch’i ó. 7Sce te te 
pëtes jö dan da me y te m’adorëies, sará döt to. 8Gejú á rospognü: Dan dal Signur, to 
Dio desste t’enslené y sorví ël su. Parora dal Signur. - Lalt a te, Gejú Crist!

Dan to Dio desste t’enslené, Ël su!

Mit der Bibel kann man leben. Es ist kei-
ne fromme Pflichtübung, täglich seine Bi-
bellese ”absitzen” zu müssen. Obwohl es 
sicher gut ist, sich eine Ordnung zu geben. 
Denn für die Zeiten, wo man einmal ”keine 
Lust hat”, ist eine feste Regel hilfreich. Ein 
Christ liest die Bibel, nicht weil er es muss, 
sondern weil er ohne Gottes Wort nicht le-
ben kann. Die Bibel ist Gottes Liebesbrief 
an uns. (...) Den will ich auf keinen Fall lie-
gen lassen, sondern zuallererst lesen. Mit 
seinem Wort an mich starte ich in den Tag. 
Hier gibt es gültige Orientierung, Kraft zum 
Durchhalten und Energie zum Leben.

La Fede tai Libri
dal liber de Peter Hahne
”Niemals aufgeben”

Le malan ti 
pîta a Gejú 
da se dí de 
sciö a se 
enstës, da 
anüzé söes 
capazités y 
poscibilités. 
Mo Gejú re-
fodëia con 
forza, deache al sá: en ”sciö” a 
se enstës foss en ”na” a Chël Bel 
Dio. Pa vigne tontaziun él dagnora 
la poscibilité da ti dí de no a Chël 
Bel Dio. En ”na” co é ala fin ince 
en ”na” a me enstës, deache i röii 
plü dalunc da Dio y ince da me. En 
”sciö” a Chël Bel Dio é ala fin ince 
en ”sciö” a me enstës y mia vita.

Großes Herz! Sieben Wochen ohne Enge. Wie wäre 
es, einmal sieben Wochen die Enge hinter sich zu 
lassen? Und stattdessen die Türen auf, das Herz weit 
und am Tisch Platz zu machen? Diese Gedanken 
leiten die diesjährige Fastenaktion „Sieben Wochen 
ohne“, ohne Enge nämlich. Das Problem daran wird 
sein, dass niemand wohl so recht merkt, wenn sein 
Herz eng geworden ist und er nur noch gelten lässt, 
was er selber für richtig und recht hält.

Sieben Wochen ohne Enge




